
































































































































e TERMOMETRORA

Bertso jarriak etxean egiten dituzte eta eskolan bat-batean aritzen dira. Lehenengoan ez bada bigarren intentoan.

BERTSOGINTZARMIKASTAROA

Hizkuntz eskolan
bertsotan

BT
g e

Euskara maila txikiarekin ere bertsoarekin goza litekeelako, gozagarri zaio bertsoa
Irunieko Hizkuntz Eskolan ikasle den euskaldun berriari. Bertsoaren unibertsoan egoten
eta izaten ikasi dute “Bertsogintza: técnica de improvisacion oral” moduluan
izena eman duten 10 ikasleek, eta horren bekatari nagusi da txiki-txikitatik
bertsoarekin maitemindu zen Ainhoa Aranburu euskara irakaslea.

EUSKARA TRAKASLEA eta eskolako
koordinazio pedagogikoaren ardu-
raduna da Ainhoa Aranburu donos-
tiarra. Buskal Filologian lizentzia-
tua, Bartzelonako Hizkuntz
Eskolan euskara sailaren sortzaile
eta hamaika urtean euskara ikasta-
roak bertan emana. 2004az geroz-
tik, Irufieko Hizkuntz Eskolan
dihardu lanean, eta aurten, bettso-
gintza lantzeko modulu berria ere
ematen ati da.

Zaharrak berri dira Aranbururen
ikaslearentzat bertso-ikastaroak,
betidanik eman izan baitu bertsola-
ritza euskara klaseetan. Aranburu
eta bertsoa bat dira ikasleentzat.

JOSUNE ZABALA

Argazkiak: Josu Santesteban

“Asko gustatzen zaie. Nola duzu
izena | ta nongoa ara? kantatu, eta
txundituta gelditzen dira. Hizketan
baldin badakizu eta belarriak baldin
badituzu oso zaila da bertsoarekin
ez zaletzea... ez da nite meritua”
dio ahots eta begirada zirraratsuaz.

Bizitza da bertsolaritza

Hunkipen kutsakorrez definitzen
du Aranburuk bertsolaritza, “Kan-
tua, hitza, komunikatzea... garena-
ren esentzia ukitzen du”, eta bizi-
tzarekin alderatzen: leku batera
iristeko helburu bat (azken puntua);
edozein bide urratzeko askatasu-
nean, betekizun diren baldintzak

(neurria). Eta ahal bada, bidean
pausatzen den ederraren ikuspegia
(errima). Urrats bat (puntua), eta
gero hurrengoa... “Eta hortxe, bat-
batekotasuna dago, aldiro-aldiroko
arnasa. Hemen eta orain gertatzen
da. Mezua (testua) eta emozioa
(kantua) elkartzen dira”.
Gazte-gaztetan bertsoa askorik
ulertu gabe, bere gisara ikasi zuen
haren barrunbeetako jokoekin jolas
egiten. Jabetu zen bertsoaren edu-
kia osorik ulertu gabe ere ongi
pasatzen ahal zuela beste elementu
batzuei erreparatuz: errimak, doi-
nua, silaba kopurua, eta abar. “Ber-
tsoa entzulearengana iritsi aurretik,



bertsolariak bere buruan aplikatzen
du, ezinbestean, bertsoa osatzeko
teknika. Eta horrek, alderdi tekni-
koak, bertsoaldiaren barrenean
egoten laguntzen dio entzuleari,
nahiz mezua bere osoan ez jaso.
Entzule bakoitzak, ikasle bakoi-
tzak, prozesu mental diferenteak
egingo ditu —batek guztia ulertuko
du, besteak errima jokoari errepa-
ratuko dio, hurrengoak puntuak
zenbatzeari—, baina denak egongo
dira bertsolari-entzule arteko ekin-
tza horren barnean. Bertsoaren
teknika jakiteak laguntzen du ber-
tsoarekin gozatzen”.

Hizkuntz Eskolaren eskaintza
Irufieko Hizkuntz Eskolan modu-
luak eskaintzen dira eskola arruntez
gain, eta ikusirik bertsolaritza lan-
tzeak izan ohi zuen arrakasta,
proiektua aurkeztu zuen Ainhoa
Aranburuk aurtengo ikasturterako.
3. mailatik (B1) gorako ikasleentzat
eskaini zen, eta koloretsua da aut-
tengo ikasleria: hizkuntza maila
ezberdinetako ikasleak daude tal-
dean. “Bertsolaritzari buruz ez
zekiten ezer; kurtso hasieran ez
zekiten bertso doinu bat ere, eta
gaur egun bertsotan egiten du
bakoitzak bere mailan. Euskara
osotasunean jakin zain egon beha-
rrik ez dago bertsoa lantzeko”.

Elkarren segidako hiru zutabek
heltzen diote ikastaroaren egiturari:
lehena da bertsoaren osagaiak iden-
tifikatzen jakitea (teorikoa); bigarre-
na, berriz, lehen urrats-aldikoak
aplikatuz saioak gozatzea (prakti-
koa); eta azkenik, aurrez ikasiekin
bertsotan aritzea.

Xabier Amutizak N7 ere bertsolari
lan ezagunean egindako teotizazioa-
ren faseak, azken unitate txikienerai-
no deskodetu ditu Aranburuk bere
ikasleari ahalik eta laguntza tresna
xehatuena eman diezaion. Irakaslea
bere ikas-prozesu propioan eginda-
ko ibilbidean oinarritu da eskolako

Bertsogintza ikastaroa

irakas-metodologia aurrera erama-
teko: helburu oso txiki eta gaindi-
errazak ezarri eta hainbat fasetan
banatu ditu. Lehenengo kolpean
oso erraz diruditen helburuak dira,
zailtasun maila jakin bat dutenak
eta guztientzat lorgarriak: “Zerbait
egiten dugunean oso garbi dugu
denok zein den helburua eta unize-
lularra da. Horrela, aldiro lorpen
bat du ikasle bakoitzak”.

Finkatua zen lehen zutabeari
eutsiz abiatu zuten ikastaroa, ber-
tsoaren teknika paperean ikasiz,
alegia. Hirugarren hilabeterako,
bertiz, zirrikitu bat ireki zen hiruga-

“Kurtso hasieran ez
zekiten bertso doinu bat
ere, eta gaur egun
bertsotan egiten du
bakoitzak bere mailan”

AiNHoA ARANBURU

rren zutabea aurtreratzeko (bertso-
tan aritzea). Izan ere, txantxetan
zebiltzan batean kantuan hasi zen
ikasle bat, eta irakasleak ikusi zuen
posible zela boligrafo eta paperik
gabeko lanari bide ematea. Orduz
geroztik, eskolan ahoz trebatzen
dira ikasle guztiak (paperezko eus-
karririk gabe), eta etxean egiten
dituzte idatzizko bertsoak. Harri-
duraz eta ikasleekiko mirespenez
kontatzen du Aranburuk ikasleak
nola diren gai bat-batean aritzeko.

Beharra nolakoa,
makulua halakoa
Irakaslearen kezkarik handiena

horixe da: ikasle bakoitzak zer

behar duen jakitea, eta behar bakoi-
tzaren neurriko makuluak ematen

asmatzea. “Aldiro galdetzen diet

puntu bat bota ezinean dabiltza-
nean, zer pasatu zaien buruan eta
nola sentitzen diren. Nik hori jakin

behar dut beraiei laguntzeko”. Ezin-
besteko baita ikaskuntza prozesua
zelaitsua izatea. “Nik ikas-prozesua
eskailera moduan irudikatzen dut
eta koxka bakoitzean oso denbora
gutxian lortzen diren helburu errea-
listak jartzen ditugu”. Horretan,
emaitza eta prozesua bereizten ditu
irakasleak, eta prozesuari ematen
dio lehentasuna. Jarritako helbu-
ruak prozesuari dagozkio (ez emai-
tzari), eta edozer delarik ere egite-
koa, helburu nagusia egitea bera da.
“Lehenik, bertsotan egiten ikasi
behar dugu, aurrerago ikasiko dugu
ondo egiten”. Urrats oro esplizitatu
egiten da ikaskuntza kontzientea
bultzatuz, eta prozesuan ikasleekin
argitzen da beharrak ase ote diren
eta helburuek zenbaterainoko zail-
tasun maila izan duten.

Miraz mintzo da ikasleen hobe-
tze desioaz, iritsi nahiaz eta parte
hartzeko grinaz: “Ongi egiteko
aukera gutxi izanda ere hortxe,
lanean dabiltza, saiakeran. Ikasleak
besoak falta ditu, eta eskubaloian ari
dal”. Tkastaroko partaideen jarrerak
ederretsiz josten ditu bere azalpene-
tan ikasleei ematen dizkien adibi-
deak, kantatzen dizkien bertsoak,
eskaintzen dizkien estrategiak. ..

Eta edozein hizkuntz irakasleren
amets handi bat lortzen du horrela
Aranburuk: ikasiarekin emoziona-
tzea eta kalean erabiltzea. Klase
ordu ofiziala arratsaldeko zazpieta-
tik bederatzietara mugatzen bada
ere, iluntzeko hamarrak arte luza-
tzen da eskolako atarian egiten
duten bat-bateko jardunarekin.
Bizitza bezala, bere mugetan askata-
sunarekin jolasean. Eta hori gutxi
balitz, jakin dugu iruindar euskal-
dun berri bat bat-batean kantari ibili
dela orain gutxi Oiartzun aldean.

Datorren ikasturtean moduluari
izena aldatzekotan da irakaslea:
“Bertsogintza”ren ordez “Bertso-
eskola”, izanati izena aitortuz. M

Babeslea: Getxoko Udala

UDALA - AYUNTAMIENTO

Bary eSan.

Hamaika Bilbo telebista
EAEn

ORAIN ARTE Bilbon eta inguruko
hertietan ikus zitekeen. Orain, Eus-
kaltelen bidez, Araban, Bizkaian eta
Gipuzkoan seinalea jaso ahalko da.

Jaurlaritzak eta EEPk
hitzarmena berritu dute

BAZEN ETA BADA nahikoa beldut.
Nafarrek eta Iparraldeko euskalgin-
tzako eragileck kezka adierazi zuten
EAEn hauteskundeak sozialistek
irabazitakoan: orain arte jasotako
diru-laguntzak iritsiko bai? Lehen
urratsean badirudi baietz. Euskara-
ren Erakunde Publikoak eta Eusko
Jaurlaritzako Kultura Sailak iazko
hitzarmena berritu dute: EEPk

ONINTZA IRURETA

920.000 euro jarriko ditu eta Jaurla-
ritzak 470.000 euro.

Eugenio Mujika,
HABEko zuzendari

JOSEBA ERKIZIAREN tokia hartuko
du Eugenio Mujika legorretarrak
(Gipuzkoa). Euskara irakaslea da
eta ez dago inolako alderdi politiko-
tan afiliatua.

Katalanak atzera
egin du Valentzian

INSTITUT D’ESTUDIS CATALANS aka-
demiak egin du ikerketa (Informe
sobre la situacio de la llengna catalana
2005-2007). Galerak Valentziaz
gain, Rosellon eta Alguerren ere
izan dira. Hego Katalunian gora

TALATAN

Energia berriztagarrien aldeko apustua

Barakaldoko BEC energia berriztagarrien inguruko eztabaidaren nazioar-
teko zentro bihurtu da joan den asteburuan, eta bertan izan dira gai
horretaz arduratzen diren liderrak. Esaterako, Abu Dhabi hiri arabiarraren
proiektua nabarmendu da, energia berriztagarrien aldeko apustua egin
baitu eta zalantzan jarri —baita askotan arbuiatu ere— energia nuklearra.
Horrelako proiektuek aldaketa sakona adierazten dute: petrolioaren kul-
turatik berriztagarrietara salto egitea. Abu Dhabik 22.000 milioi dolar
(17.400 milioi euro) inbertituko ditu Masdar sortzeko, hiri “utopikoa”.
50.000 pertsona biziko dira. Autorik gabeko hiria da, eraikin baxuekin,
oinezkoentzako kaleekin, eta eguzki-plaketatik elikatuko den elektrizitate
bidezko garraio sistema berritzailearekin. CO, gabeko planetako lehen
hiri bilakatuko da, energian buru askia izango da eta hondakin guztiak
birziklatuko ditu. Espero da 2016an inauguratzea.

Eredu hori posible izango da egiteko dirua dagoelako. Egia da. Mun-
duko per capita errenta altuenetakoa du (47.000 euro). Alabaina, bada-
go petrolioaren kulturatik berriztagarrien kulturarako bilakaera. Abu
Dhabi esfortzu handia egiten ari da gazteak energia iraunkorren ingu-
ruan hezteko.

Forum hori egin den garai berean, Espainiako Estatuan eztabaidatzen
ari dira Garonako zentral nuklearraren etorkizunaz, Zapateroren azken
erabakiaren zain. Energia nuklearra arriskutsua da eta oso garestia, hon-
dakinen eta segurtasunaren gastuak gehituz gero. Energia garbiak segu-
ruak dira, merkeagoak eta enplegu gehiago sortzen dute. Arabiarren
apustua oso zentzuduna da. Eta Zapaterorena? Laster jakingo dugu.

e Jw/wv Mavi Arre]ﬁ

egin du katalanaren erabilerak
etxean. Laburrean ondokoak dira
emaitzak:

v Kataluniako erdialdean: %80k
baino gehiagok darabil katalana
etxean.

v Aragoiko mendebaldeko ere-
muan: %60-80k.

v Kataluniako gune urbanoetan eta
Balear itletan: %40-60 artean.

v Valentzian eta Andorran: %20-
40k hitz egiten dute katalana etxean.
v Rossellon (Ipar Katalunia): %20k
baino gutxiagok.

v Sardiniako Alguer hirian: %20k
baino gutxiagok.

Eremu pribatuan katalanak atzera
egiteko arrazoiak bi dira batez ere:
belaunez belauneko transmisioa ete-
tea eta hainbat administraziok hiz-
kuntzari etengabe trabak jartzea.

Martinrezola erabiltzaileak Tiraka
blogean esanak: “Aurten bete dut
laugarren urtea Lakuan ingelesa
ikasten. Urteotan bizi izandako
esperientziatik honako puntuekin
gelditzen naiz:

v Urtero-urtero, ikasleen %90 eus-
kaldunak ginen. Ez dut uste kasua-
litatea denik.

v Hori hala izanda ere, klaseetako
‘mundu erreferentziala’, itzulpen-
hizkuntza, adibideak, baliokidetasu-
nak... gaztelaniaz izan dira.

v Salbuespenak salbuespen, klase
inguruko harremanetarako hizkun-
tza (klase aurreko, bitarteko eta
ondoko hitz aspertuak eta abar)
gaztelania izan da, baita euskaldu-
non artean ere, eta baita elebidun-
elebakarren arteko proportzioa 9-1
zenean ere”.

Benito erabiltzaileak Karrajua blo-
gean esanak Ibilaldiaz: “Azken
batean urteetan frogatu digute
egun bateko ekitaldiak, handia,
jendetsua eta hunkigarria izan
arren, ez dituela hizkuntza-ohitu-
rak derrepentean aldarazten.
Alegia, ikastolen jaialdi hotiek (eta
beste batzuk) euskararen egunak
izango dira, baina ez oro har eus-
karaz hitz egiteko egunak”.

OV TEREI W bi hilabete bete
dira Jon Anza desagertu zenetik. Api-
rilaren 18an Baionan trena hartu zuen
Okzitaniako Tolosara heltzeko asmoz.
ETAk jakinarazi duenez, bere militan-
tea da, eta dirua zeraman Tolosan
bertan erakundearekin zuen hitzordu-
ra; talde armatuaren esanetan, ohar-
tuak ziren polizia jarraika zuela. Anzak
20 urte igaro zituen Espainiako espe-
txeetan eta gaur egun gaixotasun
larri bat pairatzen du.

Bere desagerpena salatzeko mani-
festazioa deitu zuten bere familiak eta
lagunek joan den larunbatean Donos-
tian. Baionan ere antolatu izan dira
taldeak Anzaren arrastoren bat bilatu
nahian: Baionan bertan Tolosarako
trena hartu, geltokietan geratu, bere
afitxak jarri eta erakutsi, trenbide
honetako ohiko erabiltzaileei galderak
egin... baina ezer ez. Lurrak irentsi
balu moduan.

Espainian, esaterako, urtero
25.000 desagerpenen salaketa ingu-
ru egiten da. Horietatik %85 argitzen
dira hamabost bat egunean eta
desagertuak onik ateratzen dira.
Gaur egun 12.000 pertsonen ingu-
ruan ez da inongo berririk. Ohiko
desagerpenak dira, eta Anzarena
ere izan daiteke horietako bat. Ezin
da ezer baztertu, baina desagerpe-
naren testuinguruak bestelako hipo-
tesiak indartzen ditu. Eta horren
arrazoi nagusia da euskal gatazkare-
kin zerikusirik duten beste desager-
pen kasuak ere badirela.

Horietako batzuk argitu izan dira,
Joxi Lasa eta Joxean Zabalaren
kasua, adibidez. Ezagunak dira herio-
tzean bukatu zuten Xabier Kalparsoro
Anuk, Josu Zabala Basajaun eta Jose
Luis Geresta Ttotto ETAko militanteen
auziak; bahituak izan zirela salatu izan

du erakunde armatuak. Eta oraindik
ere desagerturik jarraitzen duten
beste hiru pertsona dira: Eduardo
Moreno Bergaretxe Pertur, Jose
Miguel Etxeberria Naparra, eta Popo
Larre. Desagerketa auzi bakoitzak
bere historia luze eta korapilatsua du,
desagerpenen errua ETAren adar des-
berdinen gainean ere utzi izan da
hainbaten aldetik, adibidez Pertur eta
Naparraren auzian, baina gaur gaur-
koz hipotesi nagusiak segurtasun
indarren edo talde parapolizialen
inguruan egituratzen dira.

Horrez gain, azken urtebete
honetan badira hiru pertsona ustez
polizia indarren eskuetan egon izan
direnak ordu batzuk edo egun
batzuk, gero libre geratzeko edo
atxilotu gisa agertzeko: Alberto
Lopez, Juan Mari Mujika eta Lander
Fernandez, azken hau iragan igan-
dean atxilotua Madrilgo Barajasen,
bidai batetik itzultzen zenean. Ez
dira bakarrak, ordea, urteetan legez
kanpoko atxiloketa ugariren salake-
tak bildu izan dira, beldurra eragite-
ko asmoz, informazioa biltzeko edo
zelatari lana proposatzeko.

Aurrekari hauek guztiek Jon Anza-
ren desagerpena “gerra zikina“ deitu
izan den horretara bideratzen dute,

nahiz eta bestelako hipotesirik ere
ezin den baztertu. Anzaren senideek
bizirik agertuko ez den susmoa barne-
ratzen ari direla jakinarazi dute.

IUEOIE guztietan izan ohi
dira irregulartasunak; txikiak, argitzen
dira eta listo. Hala diote orain. Euro-
pako hauteskundeetan ere egon ei
dira, alderdi gehienei eragiten die, eta
irregulartasunei indarra kentzeko
Maria Teresa Fernandez de la Vega-
ren herriko adibidea aipatzen da. Boto
desbideraketa handienak, hala ere,
Iniziatiba Internazionalistari eragin dio
eta, ondorioz, ia 1.400 boto gehiago
eskuratu ditu EAEn, erkidegoko hiru-
garren indarra bilakaraziz. Ez da azal-
du zergatik gertatu den. Estatuan ere
irregulartasun ugariren salaketak izan
dira, baina argitzeke jarraitzen dute.

Pentsa liteke, eta badira horretara-
ko zantzuak, irregulartasun horiekin
ere Iniziatibak ez zuela europarlamen-
taririk lortuko, Espainian beharrezko-
ak ziren botoetatik urruti geratu dela
alegia. Baina bestetik, eta adibide
bakarra jartzeagatik, jakinda Estatua
auzitegi gorenetako epaileak ere
erosteko gai dela, nola demontre
uxatu zalantzak argibide zehatzagoak
eman ezik?

HEEEREEEEE

PELLO ZUBIRIA

Transito Amagu

ana:

oinutsik borrokatu
eta omnutsik hil

Ehun urte kunplitzeko bezperatan hil da Ekuadorren,
maiatzaren 10ean, indigenak ugazaba feudalen
atzaparretatik askatzeko borrokako buruzagietako bat.
Transito Amaguanaren bizitzan bildurik daude indio
amerikarren trajediak eta itxaropenak.

GELA BAKARREKO ETXE TXIKIAN
bizi izan ditu azken urteak Transito
Amaguafia borrokalari zaharrak
errainarekin eta bilobekin, Quitotik
iparrera dagoen Cayambe herrian.
Txabola 1997an eman zioten,
aurretik izendatutako pentsioa osa-
tzeko. Amandre matxinoa sorte-
rrian eta kasik jaiotzean zeukan txi-
rotasunean hil da.

Zahartzeak zimurtu bai baina ez
zuen samurtu: bixitan hurbildutako
kazetari eta ikasleek diote fidakaitz
ageri zela oraindik. Munduak mende
betez emandako jipoiek zaildua
izaki. Eta gaztetan baino askoz
gutxiago hitz egiten bazuen ere,
izaera menderagaitza ageri zuen esa-
netan. Berrikitan beregana hurbil-
dutako gazte unibertsitario batzuei
esan omen zien Amaguafiak: “Alde
guztietara joan naiz, denetan ibili
naiz oinez, baina sekula ez dut saldu
nire anai-arreben odola”.

Liburuak idatziak badira emaku-
me honetaz: Lucas Kinttoren Uz
simbolo del Movimiento Indigena Ecnato-
riano, Cecilia Mifio Grijalvaren Trdn-
sito Amagnana, heroina india, Raquel
Rodasen Transito Amaguana: su testi-
monio. Ekuadorreko mugimendu
indigenistaren erreferenteen artean
aipatu izan dute. Baina famak ez zion
xumetasun gogor errealista aldarazi
amatxi analfabetoari. 1984an Ekua-
dorreko Alderdi Komunistak omen-

du zuen biltzar nagusian, eta buruza-
gi politikoek lore sorta oparitu ziote-
larik, honela erantzun omen zien:
“Buket hau ez dut ezertarako behat,
eraman ezazue zeuen etxera, han
ondo emango du. Ni pobrea naiz,
janaria da behar dudana”.

Rosa Elena Transito Amaguafa
Alba huasipunguero jaio zen. Izen hori
ematen zitzaien lurjabe handi zurien
huasipungoetan bizi ziren indigenei.
Ekuadorrek independentzia ehun
urte lehenago lortua izan arren,
kolonialismo garaiko sistema feuda-
lak XX. mende erdi aldera arte iraun
du. Jorge Icaza Coronel-ek izen
bereko —Huasipungo— nobelarekin
ezagutarazi zuen munduan 1930eko
hamarkadan.

Huasipungneroek etxola eta baratze
txikia edukitzeko aukera zuten... bal-
din eta terrateniente baten langile
baziren. Langile baino esklabo esan
beharko genuke. Gizonek asteko
zazpi egunetan egin behar zuten lan
ugazabaren lurretan. Teotian soldata
bazuten, baina sarritan ez zitzaien
ordaintzen. Semeek mutikotatik joan
behar zuten beharrera soroetara eta
alabak zortzi-bederatzi urtetatik
nagusien neskametzara.

Ugazabek edozer egin ziezaicke-
ten huasipungueroei, jipoitu, zigortu,
bidali, bortxatu... Hilketak ere ohiko-
ak ziren. Transito Amaguafiak txiki-
tan ikusi zituen ugazabaren matoiak

La Chica de la Luna blogetik hartutako
argazkian ageri da Transito Amaguana
Alba, bloga egiten duen Nati Wolfen eta
Martin Cuango izeneko gaztearen erdian.
Irailean bete behar zituen 100 urte. XX.
mende erdira arte Ekuadorren eta oro har
Hego Amerikan milioika nekazari indigena
morrontzarik basatienean zapaltzen zituen
sistema feudalaren lekuko izan da. “Nire

gurasoak artzain izanak ziren hamaika
urtez, 1.700 ardi zaintzen. Eta ez zieten
ezer pagatu!”. Amagandik jasota jenioa
eta indarra, nekazari indioen borroka
guztietan hartu zuen parte. Ekuadorreko
nazio indioen konfederazioak (CONAIE)
haren esaldi bat usatzen du gaur:
“Mendiko belarra bezalakoak gara: erauzi

eta berriz hazten da. Guk mendiko belarrez

estaliko dugu mundua”.

bere aita kolpatzen lanera berandu
joan izanagatik. Izeba Pascuala urka-
tuta hil zioten, nagusiaren zekor bat
hiltzen uzteagatik: emakumea zintzi-
likatzeko sokaren beste muturrean
hildako animalia ipini zuten dilin-
dan... Horrelakoa zen Ekuadorreko
indioen eguneroko ogia.

Emakumeak ez dira mozkortzen
Amaguafak zioen bere aita Venan-
cio beldurti koldarra zela, baina ama
Mercedes Alba ausartagoa. “Analfa-
betoa zen, baina dena belarri entzu-
teko eta hitz egiteko. Alua zen gure
ama, bortitza nagusiei borroka egite-
ko. Horregatik zen buruzagia ama-
txo. Hark hasi zuen borroka”.

Amak eskolara bidali zuen arren,
bederatzi urterekin lanean ari zen
Transito txikia. Eta nagusiak bortxa-
tuko zuen beldurrez, hamalau urte-
rako ezkondu zuten gurasoek, 25
urteko gizon alkoholiko batekin.
Senarrak jo egiten zuen, baina oldar-
tu egin zitzaion emaztea: “Berriro
etorri zen ni jipoitzera —kontatzen
zuen— baina ni fuerte nengoen eta
esan nion: ‘Senarra zara ala ez? Zure
emaztea naiz ala ez? Hil nazazu edo
hilgo zaitut, carajo!’. Bi egunez aritu
ginen borrokan”. Auzotarrek apat-
tatu zituzten arte.

Hogeita bat urtetan geratu zen
bizi-alargun. Ekarritako hiru haurre-
tatik bizirik ziren biak mantentzeko



janari truke lan eginez. 1930ean
lehenbiziko sindikatuen sorreran
parte hartu zuen. Quitorainoko 26
ibilalditan hartu zuen parte, haur bat
bizkarrean eta bestea eskutik, jorna-
len igoera, zortzi orduko lanaldia eta
igandea jai eskatzeko.

Borroka horietan ezagutu zuen
Ekuadorreko beste buruzagi indige-
na famatua, Dolores Cacuango. Qui-
torainoko ibilaldietan haiek zihoazen
buru, 66 kilometro oinutsik. “Quito-
ra bost, hamar edo hogei ordezkari
joaten ginen. Batzuetan ortotsik,
bestetan espartinez. Cayamben
espartinak erosi eta bizkarrean jar-
tzen nituen. Taaiticu saltzaileak esa-
ten zuen: “Ze emakume klase da hau,
zapatak erosi eta janzten ez dituena?’
Bidezidorretatik ibiltzen ginen, gara-

cTERMOMETROA =

gar irina eta kanaberazko azukrea
janaz. Gizonak mozkortzen ziren,
emakumeok ez. Guayllabamban
oinak garbitu eta espartinak janzten
nituen. Calderonen lo egin eta dok-
toreengana abiatzen ginen”.
Jipoiez gain kartzelaldirik ere
jasana zen, beste borrokalari indio
askorekin batera. Diruz ez zuten
erosi beste asko bezala. Hamabost
urte eman zituen etxetik ihesi. Eta
borroka horien lehen emaitzak
1944tik aurrera hasi ziren ikusten.
Hortik autrera hasi zen Ekuadorre-
ko gobernua nekazari esklabooi
lurrak ematen, zenbait eskubide
aitortzen, errebolta garaian nagu-
siek eta soldaduek eraitsitako etxeak
berreraikitzeko baimenak ematen.
Askotan gertatzen den moduan,

Amaguafia bera geratu zen lurrik
gabe... inongo ugazabaren langile
ez izateagatik.

1950eko hamarkadan Luisa
Gomez de la Torre eta Dolores
Cacuangorekin eskola asko antolatu
zituzten baserti guneetan, lehenbizi-
ko aldiz gaztelania eta ketxua erabil-
tzen zutenak. Aldaketa harrigarria
garai hartarako. 1961ean Kuba eta
Sobiet Batasuna bisitatu zituen
Ekuadorreko indigenen ordezkari
moduan, eta etxerakoan lau hilabe-
terako espetxeratu zuten, komunis-
tek ordainduta dirua eta armak eka-
rri behar omen zituela eta. Gerra
Hotzaren garai beroak ziren.

Kooperatibak sortzen ere saiatu
zen ondoko urteetan. Bigarrenez
ezkonduta, senarra istripuz galdu
zuen. Semeak aurretik galduak
zituen, eta haietako baten emaztea-
rekin pasa ditu azkeneko urteak soz-
terrian. Bidean ikusi ditu klase guz-
tietako ustelkeriak hainbeste
nekerekin eraikitako egituretan,
baina hil arte ez du galdu egoskor-
keria borrokalaria.

Joselias izeneko gazte batek blo-
gean dauzka bilduta Transito Ama-
guafari bisitan egindako argazkiak
eta entzundako hitzok: “Guk, sufti-
tu dugunok, negar egin dugunok,
hainbeste zintako eta makilakada
jasan ditugunok, bat eginik egon
behar dugu. Batasuna artaburua
bezalakoa da, ale bat kenduz gero
lerroa galtzen da eta lerroa galduz
gero bukatu da artaburua”. B
www.argia.com/nethurbil.php
helbidean, gai honi buruzko informazio
gehiago eta Interneteko loturak.

Toxillavdeyi

Utikan zezenketak

eure eskuetan gaur Hifza hartu, eta
letra larritan eguneko berri nagusia
ikasi dut: “Aste Nagusiak aurten ere
zezenketak izango dituela” (2009ko
maiatzaren 30ekoa).

Serolo-ren eskaintza baino hobea
izanik, Nuevo Desarrollo de Anoeta
izeneko enpresak lortu du antolatzeko
baimena. Zenbatetan? 10.100 eurotan.

Zein torero etorriko den eta gainera-
koak, dena prest.

Illunberen bultzatzaileek arnasa
hartu eta ozenki egin dute oithu: “Olé!”

Eskuindar espainolistek (Donostian
ez urri) arnasa hartu ahal izan dute.
Badakizue: “INZ #na cindad espariola sin
Plaza de Toros, ni nna celebracion popnlar sin
Fiesta Nacional”. Noskil

Batzuek aitzakia ere aurkitu dute.
Zezen Plazan herri kirolak ere ospa dai-
tezke: harri jasotzaileak, bertsolariak,
aizkolariak, trontzalariak. Pilotalekuak,
frontoiak herri kirol horiek burutzeko
leku egokiagoak direla ahaztu zaie.

Kolore politikoa hartu du eztabai-
dak. Hots, dirudienez, Aralarrek ez bes-
tek salatu du erabakia. Gainerako talde
politikoak ados nonbait... Fiesta Nacio-
nalaren aldeko berriak paroxismoraino
eraman bide ditu. Fiesta Nacionalik
gabe... horixe bai asperraldi jasangaitzal

Baina, denaz gain, edo aurretik
nahiago bada, hau dago: zezenketa
basakeria hutsa dela, animalia bat
heriotzaraino torturatzea ankerkeria
gupidagabea dela, eta erabateko krudel-
keria.

Hala ere, “corrida presiditzen” topatu
izan ditugu, lasai, gure udal eta autono-
mi agintariak, zezenaren odola borbor
isurtzen hondarra gorritzen den
artean... Arrazoi aski, gure ustez, agin-
tari horiek gaitzesteko.

Behin joan nintzen 1941lean —12 urte
nituen— aitarekin Txofreko Plazara.

Eta astakeria hura ikusita ez dut
sekula ere zezenketarik berriro ikusi.
Eta ohoretzat daukat marka hori.

Pikadorearen “faena”ren ondorioz
odola ahotik botatzen ikusi nuen zeze-
na, izugarrizko sufrikariotan akabatzen.
Ezpataz azkeneko kolpea anitza izan

zen, zezena ez baitzen hiltzen. Azke-
nean hil zen gizarajoa, eta arrastaka era-
man zuten, hondarrean marka gorri bat
utziz. Orduan Pasodoble torero alai (?) bat
jo zuten, eta horrela amaitu zen balen-
tria nazkagarria.

Hala ere gure aita ez zen zezentzalea.
Politikaz Azafla maite zuen. Zergatik
eraman ote ninduen korrida bat ikuste-
ra? Bz dakit.

Hain zuzen aitarengandik ikasi nuen
nik Eugenio Noel nor zen.

Madrildarra (1885), makina bat lan
egin zuen Noelek zezenketak debeka-
razteko. Hamaika artikulu eta liburu
argitaratu zuen zezenketak erauzteko.
Guztiz ozenki maixeatu zituen flamen-
kismoa, txulaponeria, oso espainola den
arkeria antifeminsta.

Kolore politileoa hartu du eztabaidak. Hots, cliruclienez,

Avralarrek ez bestek salatu du erabakia. Gainerako talde

politil:zoale ados nonbait... Fiesta Nacionalaren aldeko berriak

paroxismoraino eraman bide ditu. Fiesta Nacionalik gal)e...

horixe bai asperraldi jasangaitza!

Pan y Toros liburuak (1924) eskandalu
gaitza sortu zuen eskuindar espainia-
rren artean. Alfonso XIII ere kritikatu
zuen: B/ Rey se divierte. Eta 1936ko Cru-
zada hasi baino hiru hilabete lehenago
hil zen Bartzelonan .

Gure aita ados zen Noelekin.

73 urte joan dira geroztik. Baina hark
ereindako hazia ez da Espainian garatu.

Eta gure Euskal Herri honetan ere
ez. Ondikotz!

Zezenketak? Utikan! M

ASTE HONETAKO

Uztartza

Aterpetxea

Asteburu pasa
bi lagunentzat

Herriko Plaza 1
Aduna, GIPUZKOA

Tel.: 943 633 481 O ‘

Mirandaolako |
Burdinola

3 harpidedunentzat
bina sarrera

Mirandaola parkea
Telleriarte auzoa, z/g
Legazpi, GIPUZKOA

>

www Jenbur.com \

Eureka Hot 4

World Champions

b CD opari

Soraluze GIPUZKOA

www.hotsak.com

Arbelaitz
Jatetxea

Afaria
bi lagunentzat

P° Mikeletegi, 53
Donostia GIPUZKOA

www.arbelaitz.com O

Urruti
Sport

Bi lekuko parapentean ‘!
hegaldia, bi lagunentzat

JM. Soroa, 20
Donostia GIPUZKOA

| WWw.Urruti.com O
P s '

AURREKO ASTEKO IRABAZLEAK

« Mikel Leturiaga Gorrotxategi (Zarautz) < Irufiezar Aek Euskaltegia (Irufiea)
« Belen Irastorza Armendariz (Zaldibia) e Iker Urkia Martinez De Lahidalga
« Joseha Landaluze Moraza (Gasteiz) (Aretxabaleta)

« Juan Inazio Bereziartua Iraola (Lasarte-oria) * Orkatz Kultur Elkartea (Azpeitia)
« Aitzol Goikoetxea Goldarazena (Donostia) * Aitor Goia Eskudero (Leitza)
* Ifiaki Goni Irazusta (Donostia) * Jose Aierbe Mendizabal (Beasain)
* Legazpiko Udal Euskaltegia (Legazpi)

« Karmen Alvarez Yagiie (Donostia)

o
Astelehenetik ostiralera 08:00-15:30 " arGla

943 36 72 85 - gunea@argia.com * www.argia.com/gunea



HAURREN
DESNUTRIZIOA:
ZAINDU
GABEKO
MEDIKU
LARRITASUNA
ERAKUSKETARA

MSF nutrizio-
programa
ezagutzera etorri,
eta ikusiko duzu
nola laguntzen
dugun senda
daitezen
desnutrizioa
pairatzen duten
mila haur.

www.msf.es

Bilboko
Areatza Pasealekua

Ekainaren 25etik 28ra
Ordutegia: 11.00etatik
13.00etara,

eta 16.00etatik
20:30etara

MUGARIK
) GABEKO MEDIKUAK




